     «Коми Республикаса олысьяс водзмöстчöмöн шыöдчисны Краснодарскöй крайын ыджыд неминуча лоöм вылö»

       Та йылысь висьталіс Коми Республикаса Юралысьöс вежысь Виталий Стаханов. Сійö юöртіс, мый Коми Республикаса йöзлы отсöг сетан агентстволöн юöр серти, сора тöлысь 10 лунся 12 час кежлö Краснодарскӧй крайын ыджыд ойдöмкöд йитчöм неминучаö веськалысьяслы отсöг чукöртан пунктъясö, кутшöмъясöс котыртісны олысьяслы социальнöй отсӧг сетан учреждениеясын, республикаса олысьяссянь воис куим тонна гöгöр гуманитарнöй отсöг.

      Краснодарскӧй крайысь МЧС-лöн линия пыр оперативнöй юöр вылö ыстысьöмöн Виталий Стаханов тöдчöдіс, мый ойдöмкöд йитчöм неминучаö веськалысьяслы öні медъёна колöны вольпась кöлуй, консервируйтöм сёян-юан да юан ва, а сідзжö медицина боксянь коланаторъяс (марля, бинтъяс да с.в.).

      Коми Республикаса йöзлы отсöг сетан агентствоса юрнуöдысьöс медводдза  вежысь Олимпиада Шуктомовалöн юöртöм серти, кöлуй да кöмкот кындзи,  йöзыс вайöны вольпась кöлуй, тасьті-пань, челядь кöлуй, быд мортлысь сöстöмлун видзан средствояс, овмöс тöваръяс да дыр видзны позяна сёян-юан.

        «Талун кежлö акцияö пырöдчисны став муниципалитетыс. Медся ёна водзмöстчöны Сыктывкарса, Усинскса да Интаса олысьяс. Акция заводитчöмсянь 8 часöн нин йöзöс социальнöя видзан шöринъясö олысьяс вайисны 280 мында уна сикас кöлуй да сёян-юан»,- тöдчöдіс О. Шуктомова.

